ՏԵՂԵԿԱՆՔ – ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԱՊՐԻԼԻ 12-Ի N 453-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
1. Իրավական ակտի անհրաժեշտությունը (նպատակը)
1.1
Կարգավորման հարաբերությունների ներկա վիճակը և առկա խնդիրները
Լսողության  խնդիրներ  ունեցող անձանց լսողական սարքերը տրամադրվում են նրանց վերականգնողական անհատական  ծրագրին համապատասխան, սուրդոլոգի եզրակացության հիման վրա, Հայաստանի Հանրապետության կառավարության սահմանած կարգով:

 Պետական բյուջեի միջոցներով լսողական սարքերը ձեռք են բերվում և տրամադրվում լիցենզիա ունեցող  այն բժշկական կազմակերպությունների կողմից, որոնք փաստացի գործունեություն են ծավալել հաշմանդամների լսողական սարքերի իրացման  բնագավառում և “Գնումների մասին” Հայստանի Հանրապետության օրենքով սահմանված կարգով լսողական սարքեր տրամադրելու պայմանագիր են կնքել  Հայաստանի Հանրապետության աշխատանքի և սոցիալական հարցերի նախարարության հետ:
Ձեռքբերվող լսողական սարքերի  տեսականին սահմանափակ է, որի հետևանքով առաջանում են խնդիրներ` փոքրանում է սարքերի ընտրության հնարավորությունը և ավելի թանկարժեք սարքերի կարիք ունեցող շահառուները չեն կարողանում ձեռքբերել  անհրաժեշտ սարքերը  և զրկվում են  լսելու և ինտեգրվելու հնարավորոթւյունից:

          Յուրաքանչյուր տարի լսողական սարքերի ձեռքբերման հայտը ներկայացնելիս հաշվի  է առնվում  ՀՀ  կառավարության  2007 թվականի  ապրիլի 12-ի N 453-Ն որոշման N 2  հավելվածով հաստատված ժամկետներով սահմանված,  տվյալ տարում ժամկետը լրացած և  բազայում հաշվառված, ինչպես նաև  առաջին անգամ  դիմող ու  հաջորդ տարվա առաջին եռամսյակում  դիմող  անձանց  թիվը, սակայն  հաճախ նախատեսված անձինք  չեն դիմում  սարքն ստանալու, որի հետևանքով  տարվա  վերջում առաջանում է  լսողական սարքերի մնացորդ:   

1.2 Առկա խնդիրների առաջարկվող լուծումները
Հաշվի առնելով վերը նշվածը, առաջարկվում է համապատասխան եվրոպական արտադրության լսողական սարքերը ձեռբերել նաև պետական հավաստագրերի հիման վրա  և  կատարել  լրացումներ կատարել ՀՀ կառավարության 2007 թվականի  ապրիլի 12-ի N 453-Ն որոշման մեջ:
2. Կարգավորման առարկան

Պետական հավաստագրի տրամադրման միջոցով  լսողության խնդիրներ ունեցող անձանց հնարավորություն է  տրվում ընտրելու և ձեռքբերելու   իրենց լսողությանը համապատասխան լսողական սարքեր, ինչպես նաև լսողական սարքերի մնացորդ չի լինի:

3. Իրավական ակտի կիրառման դեպքում ակնկալվող արդյունքը
           Իրավական ակտի կիրառության արդյունքում,  խորը ծանրալսողություն ունեցող անձինք, որոնք կարիք ունեն  գերհզոր և թանկարժեք սարքերի, դրանց ձեռքբերման համար կստանան պետական աջակցություն հավաստագրի արժեքի չափով: 
Տ Ե Ղ Ե Կ Ա Ն Ք
„ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԱՊՐԻԼԻ 12-Ի N 453-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
          „Հայաստանի Հանրապետության կառավարության 2007 թվականի ապրիլի  12-ի  N 453-Ն որոշման մեջ լրացումներ և փոփոխություն կատարելու մասին“ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
„ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԱՊՐԻԼԻ 12-Ի N 453-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
         „Հայաստանի Հանրապետության կառավարության 2007 թվականի ապրիլի   12-ի  N 453-Ն որոշման մեջ լրացումներ և փոփոխություն կատարելու մասին“ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:









